Bæjarstjórn Hveragerðisbæjar

Fundargerð 391. fundar


Ár 2009, fimmtudaginn 14. maí kl: 17:00 kom bæjarstjórn Hveragerðis saman til fundar á skrifstofu bæjarins Sunnumörk 2, Hveragerði. 

Fundinn sátu Eyþór H. Ólafsson, Guðmundur Þór Guðjónsson, Aldís Hafsteinsdóttir, Ragnhildur Hjartardóttir í forföllum Unnar Þormóðsdóttur, Herdís Þórðardóttir,  Róbert Hlöðversson og Ellen Ýr Aðalsteinsdóttir.  
Ennfremur sat fundinn Helga Kristjánsdóttir, skrifstofustjóri sem ritaði fundargerð í tölvu.

Varaforseti bæjarstjórnar, Guðmundur Þór Guðjónsson,   setti fund og stjórnaði. 

Leitaði hann eftir athugasemdum um fundarboð en engar komu fram.
Dagskrá:

1. Löggæslumál í Hveragerði, á fundinn mætir Sýslumaðurinn á Selfossi. 

2. Fundargerðir

2.1. Bæjarráðs frá 7. maí 2009.

2.2. Skipulags- og byggingarnefndar frá 5. maí 2009.

2.3. Velferðarnefndar frá 29. apríl 2009.

2.4. Menningar- íþrótta- og frístundanefndar frá 22. aprí 2009.

2.5. Kjörstjórnar frá 15., 24. og 25. apríl 2009.
2.6. Skoðunarmanna frá 26., 28. og 29. apríl 2009
3. Endurskoðuð fjárhagsáætlun Hveragerðisbæjar fyrir árið 2009. 
4. Ársreikningur Hveragerðisbæjar fyrir árið 2008, síðari umræða.

5. Fundargerðir til kynningar;

5.1 Bæjarstjórnar frá 30. apríl 2009.

Hér var gengið til dagskrár

1. Löggæslumál í Hveragerði.

Á fundinn mætti Ólafur Helgi Kjartansson sýslumaður á Selfossi og Oddur Árnason yfirlögregluþjónn og ræddu um löggæslumál í Hveragerði og stöðu þessara mála í Árnessýslu almennt. 
2. Fundagerðir;

2.1. Bæjarráðs frá 7. maí 2009.

Eftirtaldir tóku til máls: Herdís Þórðardóttir og Aldís Hafsteinsdóttir.
Fundargerðin samþykkt samhljóða.


2.2. Skipulags- og byggingarnefndar frá 5. maí 2009.

Eftirtaldir tóku til máls: Eyþór H. Ólafsson, Róbert Hlöðversson og Aldís Hafsteinsdóttir.
Fundargerðin samþykkt samhljóða.

2.3. Velferðarnefndar frá 29. apríl 2009.

Eftirtaldir tóku til máls: Aldís Hafsteinsdóttir, Ellen Ýr Aðalsteinsdóttir og Herdís Þórðardóttir.
Fundargerðin samþykkt samhljóða.
2.4. Menningar- íþrótta- og frístundanefndar frá 22. apríl 2009.

Eftirtaldir tóku til máls: Aldís Hafsteinsdóttir, Guðmundur Þór Guðjónsson, Eyþór H. Ólafsson, Herdís Þórðardóttir og Róbert Hlöðversson.
Fundargerðin samþykkt samhljóða

2.5. Kjörstjórnar frá 15., 24. og 25. apríl 2009.

Enginn tók til máls. 

Fundargerðirnar samþykktar samhljóða

2.6. Skoðunarmanna frá 26., 28. og 29. apríl 2009.

Enginn tók til máls.
Fundargerðirnar samþykktar samhljóða

3. Endurskoðuð fjárhagsáætlun Hveragerðisbæjar fyrir árið 2009.
Lögð fram endurskoðuð fjárhagsáætlun Hveragerðisbæjar fyrir árið 2009.
Eftirtaldir tóku til máls: Aldís Hafsteinsdóttir, Ellen Ýr Aðalsteinsdóttir, Herdís Þórðardóttir, Guðmundur Þór Guðjónsson og Róbert Hlöðversson.
Fulltrúar minnihlutans lögðu fram eftirfarandi bókun.

Minnihluti A-listans lýsir yfir þungum áhyggjum af fjárhagsstöðu bæjarsjóðs. Ljóst er að grípa þarf til víðtækra aðhaldsaðgerða í öllum málaflokkum. Bæjarfulltrúar A-listans telja því mjög mikilvægt að í einu og öllu verði staðið við endurskoðaða fjárhagsáætlun 2009 og þess gætt að aðhaldsaðgerðum verði hrint í framkvæmd. Skuldsetning bæjarsjóðs á kjörtímabilinu hefur leitt til mikillar aukningar fjármagnskostnaðar. Af þeim sökum er bæjarsjóður illa í stakk búin til að takast á við þau áföll sem dunið hafa yfir íslenskt efnahagslíf undanfarna mánuði. Það er því aldrei mikilvægara en nú að standa við gerða fjárhagsáætlun. 


Herdís Þórðardóttir


Róbert Hlöðversson


Ellen Ýr Aðalsteinsdóttir

Kl. 18:40 var gert fundarhlé. 

Kl. 18:50 hélt fundur áfram.

Endurskoðuð fjárhagsáætlun samþykkt samhljóða.  Jafnframt samþykkt að bæjarráð fari yfir rekstraryfirlit á fundi sínum í júlí án þess að um eiginlega endurskoðun væri að ræða. 
4. Ársreikningur Hveragerðisbæjar fyrir árið 2008, síðari umræða.

Lagður fram til síðari umræðu ársreikningur Hveragerðisbæjar fyrir árið 2008.

Eftirtaldir tóku til máls: Aldís Hafsteinsdóttir, Herdís Þórðardóttir og Eyþór H. Ólafsson.
Meirihluti Sjálfstæðismanna lagði fram eftirfarandi bókun með ársreikningi 2008:

Í kjölfar eins besta árs Hveragerðisbæjar rekstrarlega séð veldur niðurstaða ársreiknings 2008 vonbrigðum en rekstrartap samstæðu Hveragerðisbæjar nam á árinu um 177 milljónum króna sem er um 14% af heildartekjum bæjarins. Í ársreikningi kemur fram að heildartekjur bæjarins námu rúmlega 1.268 mkr. og rekstragjöld rúmum 1.169 mkr. Afskriftir voru ríflega 50 mkr en fjármagnsliðir námu ríflega 225 mkr.  Niðurstaða rekstrarreiknings samstæðu bæjarins var því eins og áður sagði neikvæð um 177,7 mkr.
Um mikinn viðsnúning er að ræða í rekstri bæjarins þar sem hagnaður ársins 2007 nam 9% af tekjum bæjarins en tapið árið 2008 aftur á móti 14% af tekjum.   Hagnaður fyrir afskriftir og fjármagnsgjöld er aftur á móti 7,8%.

Fjárfestingar í varanlegum rekstrarfjármunum nema um 227 mkr. en tekin ný langtímalán voru 270 mkr.  Afborganir langtímalána á árinu námu 109,4 mkr.   
Heildarskuldir án lífeyrisskuldbindinga nema nú um 1.435 mkr og hafa hækkað um 339 mkr. milli ára.  Þar af eru verðbætur rúmar 170 mkr en með mikilli lækkun vísitölu standa vonir til þess að nú hægist á hækkunum lána af hennar völdum. 
Við síðari umræðu um ársreikning ársins 2007 var bókað að ljóst væri að blikur væru á lofti í efnahagsmálum þjóðarinnar sem myndu hafa áhrif hér í Hveragerði sem annars staðar.  Því væri enn mikilvægara en ella að halda vel utanum fjármál sveitarfélagsins.  Því miður voru þetta orð að sönnu þó engan hefði grunað þær miklu þrengingar sem þjóðin í heild stendur nú frammi fyrir. 
Umbeðnar sundurliðanir minnihlutans sem óskað var eftir við fyrri umræðu hafa verið lagðar fram af  skrifstofustjóra á fundi endurskoðanda með minnihlutanum milli umræðna.  

Aldís Hafsteinsdóttir

Eyþór H. Ólafsson

Guðmundur Þór Guðjónsson

Ragnhildur Hjartardóttir
Fulltrúar minnihlutans lagði fram eftirfarandi bókun.
Heildarskuldir bæjarsjóðs eru nú rúmar 1.700 mkr sem gera um 742 þúsund á hvern íbúa.  Þrátt fyrir að árið 2007 var eitt besta rekstrarár í sögu sveitafélaga hér á landi,  hugnaðist meirihluta sjálfstæðismanna ekki að leggja fyrir til mögru áranna, með því að draga úr lántökum og sýna aðhald í rekstri. Skuldir bæjarsjóð hafa aukist um 31% á milli ára en eignir einungis um 11% sem sýnir að lán hafi verið tekin til reksturs bæjarfélagsins. Þrátt fyrir þetta er yfirdráttur á reikningum bæjarsjóðs  í rúmum 100 mkr og ekki útlit fyrir annað en hann aukist. 

Þegar rýnt er í málaflokka milli áranna 2007 og 2008 kemur eftirfarandi í ljós: 

Kostnaður vegna fráveitunnar fer úr rúmum 7 mkr í tæpar 21 mkr. sem er þreföldun. 

Kostnaður vegna byggingar-og skipulagsmála fer úr 1 mkr. í 12 mkr. sem er tólfföldun. 

Kostnaður vegna umhverfismála fer úr tæpum 20 mkr. í 26 mkr. sem er 30% hækkun. 

Kostnaður vegna fræðslu-og uppeldismála hækkuðu um 81 mkr. á milli ára. 

Kostnaður vegna félagsþjónustu fer úr 55 mkr. í 74,5 mkr. sem er 35% hækkun.

Þessar hækkanir eru ekki í neinu samræmi við tekjuaukninguna á milli ára sem var 10%.

Ekki hefur gengið betur þegar litið er til fjárfestinga sem farið hafa úr böndum. Má í því sambandi nefna eftirfarandi:
Aðstöðuhús við Grýluvöll fer  88% framúr áætlun. 

Fjárfesting slökkvistöðvar fer  65%  framúr áætlun

Framkvæmdir vegna vatnsveitu fóru 100% framúr áætlun. 

Ekki er hér verið að draga í efa ágæti ofangreindra framkvæmda heldur benda á ómarkvissa áætlanagerð.

Samkvæmt sjóðsstreymi er handbært fé frá rekstri mínus 61 mkr sem þýðir að fjárhagsleg staða  Hveragerðisbæjar er veik og bæjarsjóður gæti lent í erfiðleikum með að standa við fjárskuldbindingar sínar. Veltufjárhlutfallið segir sömu sögu en það er komið langt undir 1 eða  niður í 0,68.  

Minnihluti A-listans harmar það hvernig komið er fyrir bæjarsjóði Hveragerðisbæjar. Sjálfstæðismenn tóku við mjög góðu búi frá fyrrverandi meirihluta 2006. Með ófaglegri  fjármálastjórn hefur sjálfstæðismönnum hins vegar tekist að koma bæjarfélaginu í þá slæmu fjárhagsstöðu sem nú er. Þessi niðurstaða er  hrein falleinkunn fyrir meirihluti sjálfstæðismanna i fjármálastjórnun á kjörtímabilinu.



Herdís Þórðardóttir



Róbert Hlöðversson



Ellen Ýr Aðalsteindóttir
Kl. 19:10 var gert fundarhlé. 

Kl 19:25 hélt fundur áfram.

Fulltrúar meirihlutans lögðu fram eftirfarandi bókun.
Bókun minnihlutans er venju samkvæmt full af gífuryrðum, staðreyndavillum og rangfærslum sem of langt mál yrði að telja upp hér.  Við hvetjum bæjarbúa til að kynna sér raunverulega stöðu framkvæmda og bæjarins í heild sinni en ársreikninginn má sjá á heimasíðu bæjarins innan skamms.   Í þessu samhengi er einnig rétt að benda minnihlutanum á að á síðasta ári skall yfir landið ein mesta efnahagskreppa seinni tíma, hún var ekki meirihlutanum í Hveragerði að kenna þó annað megi lesa út úr bókun minnihlutans. 

Aldís Hafsteinsdóttir

Eyþór H. Ólafsson

Guðmundur Þór Guðjónsson

Ragnhildur Hjartardóttir

Bæjarstjórn samþykkti ársreikning Hveragerðisbæjar fyrir árið 2008.  

Bæjarstjóri og bæjarstjórn staðfestu ársreikninginn með undirritun sinni á reikninginn 

Bæjarstjórn þakkar starfsmönnum Hveragerðisbæjar og endurskoðanda vel unnin störf við 
gerð þessa ársreiknings.
5. Fundargerðir til kynningar;

5.1. Bæjarstjórnar frá 30. apríl 2009.
Fundargerðin upp lesin og samþykkt samhljóða.

Fleira ekki gert og fundi slitið kl. 19:31
	Guðmundur Þór Guðjónsson, (sign).

		Herdís Þórðardóttir


	Eyþór H. Ólafsson, (sign).

		Ellen Ýr Aðalsteinsdóttir, (sign).


	Aldís Hafsteinsdóttir, (sign)
		Róbert Hlöðversson, (sign).


	Ragnhildur Hjartardóttir, (sign)

		
	Helga Kristjánsdóttir, (sign).

